
Reja:
1.  Gidrosfera resurslari turlari va zahiralari.
2.  Suvning ekotizimdagi va inson hayotidagi o‘rni va ahamiyati.
4. Suv resurslariga ekologik omillarni ta’sirlari.
5. Suvning ifloslanish turlari va shakllari.
6. Suv resurslarini muhofaza qilish va ularni salbiy ta’sirini bartaraf qilish tadbirlari.


«Gidro» (grekcha) – suv, «sfera» - qobiq – Yer sharining suvli kobig‘i. Yer sirtining okeanlar va dengizlar suvlari bilan qoplangan yuzasi umumiy nom bilan Dunyo okeani deb ataladi. U planetamizning suv kobig‘i bo‘lgan gidrosferaning ajralmas va asosiy qismidir. Gidrosfera Dunyo okeanidan tashqari quruqlikdagi daryolar, kullar, muzliklardan, atmosferadagi suv bug‘idan, tuproqdagi namlikdan, va yer osti suvlaridan tashkil topgan. Dunyo okeani yer kurrasi umumiy maydonining (510 mln2 km) 361 mln km2 ni yoki 71% ini egallagan, quruqliklar yuzasi esa 149 mln2 km, yoki uning 29%ini tashkil etadi. Quriqlik barcha ichki suv havzalarining yig‘indi maydoni uning umumiy maydonining 3 % dan kamrog‘ini, muzliklar esa taxminan 10 % tashkil etadi. Yer sharining suv zahiralarining 98% dan ko‘pi – okean, dengiz va ko‘llarning sho‘r suvlari. Chuchuk suv zahiralari 28,25 mln km3 ga teng, bu gidrosferaning 2% tashkil qiladi.  Chuchuk suvlarning asosiy qismi muzliklarda joylashgan. Bu suvlardan juda kichik miqdorda foydlanadi. Ist’emol uchun yaroqli suvlarning miqdori 4,2 mln km3 yoki umumiy gidrosfera zahiralarning 0,3% ini tashkil qiladi. 
Suv kobig‘ining paydo bo‘lishi va shakllanish jarayoni uzoq muddat davom etgan. U Yer mantiyasini degazatsiyasi xisobiga yuz bergan. Bu jarayon hozirgi davrda ham davom etmoqda. Yerda suvning  paydo  bo‘lishini ta’minlovchi manba - mantiyani suv hajmi 20 mlrd. km3 miqdorda baholangan. (Vinogradov,1963 y). U gidrosfera umumiy hajmidan 15 marta katta. Ba’zi bir tasavvurlar bo‘yicha mantiyaning degazatsiyasi hisobiga gidrosfera hajmi yiliga 1km3 ga yaqin ko‘payarkan. Cayyoramizda suvning kelib chiqishi haqida yagona tan olingan nazariya yo‘q, lekin u haqida birnecha farazlar mavjuddir. Olimlar taxminicha bu jarayonlar deyarli 5 mlrd yil muqaddam asosan  tugagan va natijada sayyoramizdagi suv zahiralari ko‘yidagi miqdorda hosil bo‘lgan (1-jadval).
1-jadval   
Yer gidrosferasining turli qismlaridagi suv hajmi
	

Gidrosfera qismlari
	Suv hajmi x103 km3 
	Umumiy hajmga nisbatan % hisobida
	Chuchuk suv-lar hajmi-ga nisb.% hisobida

	Dunyo okeani
	1370323
	93,93
	-

	Yer osti suvlari (chuqur qatlamla-rining sho‘r suvlari)
	60000
	4,12
	-

	Chuchuk yer osti suvlari (faol yangi-lanuvchi zona)
	4000
	0,27
	14,1

	Muzliklar
	24000
	1,65
	84,6

	Ko‘llar
	278
	0,019
	0,97

	Tuproq namligi
	83
	0,006
	0,28

	Atmosfera suv bug‘lari
	14
	0,001
	0,05

	Daryolar
	1,2
	0,0001
	0,004

	 J A M I 
	1458699
	99,9961
	100,0


Suv balansi bu tabiatdagi suvlar aylanma harakatining va uni alohida qismlarining miqdoriy ifodasidir.

Okean suvlarining yangilanish faolligi 3000 yil tashkil qiladi. Yer osti suvlarining yangilanish bir muncha sekin bo‘lib, bu yerning chuqur qatlamlaridagi namokob suvlarning o‘ta sekin faoligi hisobigadir, lekin yerning faol yangilanish zonasidagi yer osti suvlari har 300 yilda yangilanib turadi. Qutb qoplama muzliklari va muzliklarining hamda muzlarning yangilanishi o‘ta sekin yuz beradi. Daryo suv resurslari atmosferadagi suv bug‘larini yangilanish tezligidan keyin yuqori yangilanish faolligiga egadir. Daryo suvlari o‘rtacha har 11 sutkada yangilanib turadi, shuning uchun u tabiiy xolda amaliy jihatdan doimo chuchuk bo‘lib suv resurslarining asosiy manbai bo‘lib hizmat qiladi (2 Jadval).
Yangilanishi kanchalik sekin bo‘lsa bunday suvlarni tarkibidagi tuzlar miqdori shunchalik yuqoridir va bunga qaramaqarish yangilanish faolligi yuqori bo‘lsa bunday suvlar chuchukdir. Suvi oqib chiqib ketmaydigan sho‘r ko‘llar xaqida alohida gapirish zarurdir. Ular okean va chuqur qatlamlardagi yer osti suvlari kabi suvni aylanma harakatini quruqlikdagi suvi oqib chiqib ketmaydigan qismining boshi berk zvenosidir.
   2-jadval
Suv yangilanishining faolligi jadvali                  

	Gidrosferaning qismi
	Hajmi ming.km3
	
	Yangilanish faolligi, yil

	Okean
	1370000
	
	3000

	Yer osti suvlari
	60000
	
	5000*)

	Shu jumladan faol yangilanish zonasi
	
4000
	
	
300**)

	Quruqlikni yer usti suvlari
	280
	
	7

	Qutb muzliklari
	24000
	3
	8000

	Daryolar suvi
	1.2
	40
	0.03

	Tuproq namligi 
	80
	80
	1

	Atmosferadagi suv bug‘lari
	14
	525
	0.027

	Jami gidrosfera
	1454000
	525
	2800


Daryolarni chetlab o‘tib okeanga ko‘yladigan yer osti suvi oqimini hisobga olib: *) - 4200 yil; **) - 280 yil;
Айсберг
Бу Гренландия и қутб регионларининг океан сувлари узра сузиб юрувчи йирик муз бўлакларидир. Шамол ва денгиз оқимлари уларни ўзлари пайдо бўлган районлардан узоқ масофаларга олиб кетадилар. Амалда айсбергнинг фақат 1/8 қисмигина сув устида кўриниб туради ва қолган қисмлари эса сув остида бўлади. Айсберглар 10 йил давомида эриши мумкин. 

Тўлқинлар қандай пайдо бўладилар?
Тўлқинлар одатда денгиз ва океанлар узра эсаётган шамоллар томонидан хосил қилинади. Тўлқин баландлиги эса шамол кучига боғлиқдир. Сув шамол энергиясини ютиб уни кейинги нуқталарга узатади ва шу тариқа тўлқин тарқалади. Тўлқинлар фақат денгизнинг юзаси узра харакат қиладилар, ва 200м чуқурликдан пастда сув мутлақо ҳаракатсиздир. 

Денгиз сатхининг кўтарилиши ва пасайиши нима хисобига рўй беради?
Ой, магнит каби ўзига Ерни ўзини ва ундаги денгиз ва океанларни тортиб туради. Шу ходиса хисобига денгизларнинг пасайиши ва кўтарилиши кузатилади. Жумладан ой тўлган вақтларда денгиз сатхининг кўтарилиши кузатилади ва аксинча.

Orol dengizi havzasining suv resurslari tabiiy holda shakllanadigan va qayta tiklanib turadigan yer usti va yer osti suv resurslari hamda qaytariladigan suvlardan tashkil topgan. Barcha suv resurslari Sirdaryo va Amudaryo havzalariga tegishlidir. Mustakil suv havzalarini (suvi oqib chiqib ketmaydigan, lekin Amudaryoga yaqin) Qashqdaryo, Zarafshon, Murg‘ob, Tedjen daryolari tashkil qiladi.
Orol dengizi havzasidagi  davlatlar hududida 
shakllanadigan va iste’mol qilinadigan suv resurslari
	Davlatlar
	Amudaryo havzasi
	Sirdaryo havzasi
	Orol dengizi havzasi bo‘yicha jami

	
	Shakllanadigan
	Iste’mol qilinadigan
	Shakllanadigan
	Iste’mol qilinadigan
	Shakllanadigan
	Iste’mol qilinadigan

	O‘zbekiston
	5.14
	38.91
	6.39
	17.28
	11.53
	56.19

	Qirg‘iziston
	4.04
	0.38
	26.79
	4.03
	30.83
	4.41

	Tojikiston
	44.18
	9.88
	0.38
	2.46
	44.56
	12.34

	Qozog‘iston
	-
	-
	2.50
	12.29
	2.50
	12.29

	Turkmaniston
	2.79
	21.73
	-
	-
	2.79
	21.73

	Afg‘oniston
	22.19
	7.44
	-
	-
	22.19
	7.44

	Jami
	78.34
	78.34
	36.06
	36.06
	114.40
	114.40


Suvning ekologik tizimdagi va inson hayotidagi o‘rni va ahamiyati
Suv ekologik tizimninng ajralmas tarkibiy qismi bo‘lib, tabiatdagi moddalarning katta (geologik) va kichik (biotik) aylanma harakatlarida faol ishtiroq etadi. Ekologik tizimda suvning o‘rni va ahamiyati nixoyatda muhim bo‘lib, biosferadagi hayotning mavjudligini hamda biosferaning evolyusion rivojlanishi ta’minlaydi. 
Suv harakatchan bo‘lganligi sababli muhim geomorfologik omil sifatida yer yuzasi relefini uzgartirishda ishtiroq etadi, ya’ni ma’lum yerdagi parchalangan tog‘ jinslarini yuvib ularni suv havzalarini ko‘yi qismiga olib borib yotqizadi. Natijada yer yuzasida ichki kuchlar ta’sirida paydo bo‘lgan balandliklarning tekislanishi yuz beradi. 
Suv kundalik hayotimizning hamma sohalarida qo‘llanilishi bilan boshqa tabiiy resurslardan katta fark qiladi. Chunki kishilik jamiyatida suvning o‘rnini bosa oladigan boshqa resurs yo‘q. Masalan, agar ko‘mir, neft, gaz kabi yokilg‘ilarni olsak, ularni o‘rnini bohaoladigan atom, termoyadro, quyosh yoki gidroenergiyalar mavjuddir. Lekin hozirgacha suvning o‘rnini koplay oladigan boshqa resurs yo‘q. Bu esa suvni juda muhim bebaxo tabiiy resurs ekanligidan  dalolat beradi. Suv geografik qobiqdagi barcha jarayonlarda ishtiroq etadi. U yer yuzidagi modda va energiya aylanishida faol qatnashadi. Fotosintez jarayonida yiliga 4.6 x 1011 tonna kislorod ajratib chiqarishda 2.25 x 1011 tonna suv ishtiroq etadi.
Yer kurrasidagi suv qoplami sayyoramizda termik rejimni tartibga solib turadi. Okean va dengizdagi suvlar quyoshdan kelayotgan issiqlikning kariyib 55 %ni to‘plab,  qishda uning atrofini juda ham sovib ketishdan saqlab turadi. Atmosferadagi suv bug‘lari esa quyosh radiatsiyasining filtri hisoblanadi.
Suv yer yuzidagi iklimga ham ta’sir etadi. Buni dengiz oqimlari misoli-da yaxshi bilish mumkin. Okean va dengiz oqimlari sayyoramizda quyosh issiqligini qayta taqsimlaydi. Oqimlar qo‘yi kengliklardagi ortiqcha to‘plangan issiqlikni o‘rta va yuqori kengliklarga surib, iqlimni ancha yumshatadi. Bunga Golfstrim issiq oqimi yaqqol misoldir.       
Suv ayniqsa organizmlarning yashashi uchun juda muhim ahamiyatga egadir. Yer yuzidagi tirik organizm suvsiz yashashi mumkin emas, chunki har qanday hayvon, o‘simlik va insonlarni xujayra to‘qimalarida ma’lum miqdorda suv bor. O‘simlik tanasida va hayvonlar organizmidagi suvning miqdori 50 – 98 % gacha bo‘ladi. Go‘sht tarkibida suv 50 % bo‘lsa, sutda 87 – 89 %, sabzovotda 85 – 90 % ga yetadi. 
Suv ayniqsa, inson organizmi uchun o‘ta zarur, chunki inson vaznining 70 % suvdan iborat. Uch kunlik chaqalok badanining 97 % ini suv tashqil qiladi. Shu sababli inson ovqatsiz bir oygacha yashay olsa ham, lekin suvsiz bir necha kun yashashi mumkin xolos. Shunday qilib, suv inson tanasida ma’lum miqdorda doimo bo‘lishi shart, agar inson tanasidagi suvning 12 % ni qandaydir sabablarga ko‘ra birdaniga yo‘qotsa, u o‘olda u haloq bo‘ladi. Suv tufayli organizmda hayotiy muhim mineral tuzlar eritma holatida mavjuddir. Suv ishtiroqida qon turli moddalarni so‘rib oladi va boshqa kletkalar oralig‘ida sintez yuz beradi. Organizmning turli organlaridagi va to‘qimalaridagi suvning miqdori deyarli doimiy bo‘lib, ular qo‘yidagi raqamlada ifodalanadi: bosh miya yarim shari kobig‘ida 83.3 %, bog‘lovchi tuqimada – 80 %, buyrakda – 82.0 %, terida – 72.0 %, skeletda – 22.0 %, tish emalida – 0.2 %. Suvsiz tanani ozuqa bilan ta’minlash mumkin bo‘lmas edi, ya’ni u yangi elementlarni o‘tqazuvchi provodnikdir. Shu bilan birga suv tana o‘zlashtirmagan yoki turli organlar ajratgan moddalarni tashqariga chiqaruvchi omildir. 
Bundan tashqari suv organizm uchun termoregulyator vazifasini ham bajaradi. Shu sababli har bir inson sutka davomida havo haroratiga karab 2.4 – 4 litrdan (past haroratda) 6 – 6.5 litrgacha (ochik havoda harorat 40oS daraja issiq bo‘lganda) suv iste’mol qiladi. Inson organizmiga kup moddalar, albatta tarkibiy qismida suv bo‘lgan ovqat bilan birga kiradi. Inson organizmida (Mendeleev kimyoviy elementlari davriy sistemasidagi) 40 ta kimyoviy elementlar borligi aniqlangan; ya’ni birinchi navbatda nisbatan katta miqdorda O2, S, N, N lar borligi kayd etilgan. Inson organizmiga uning tanasi kletkalari va to‘qimalari tarkibidagi Sa, Mg, Na, K, R va boshqa elementlari bo‘lgan mineral tuzlarning 80 % i suv bilan birga kiradi. Tananing tirik to‘qimasida bu elementlar asosan kimyoviy birikma ko‘rinishida bo‘ladi.   
Suvning erituvchanlik hususiyati tufayli hon va limfa organizmdagi murakkab kimyoviy jarayonlarni amalga oshishi uchun ideal muhit sifatida xizmat qiladi. Suv insonning shaxsiy gigienasi uchun ham uta zarur omillardan xisoblanadi. Har bir inson urtacha shaxsiy gigienasi va maishiy-kommunal zaruriyatlari uchun sutkada 150-200 litr suv ishlatadi.  
Planetamizda doimo ichki va tashqi kuchlar harakati bilan bog‘liq ekologik omillar ta’sirida  b i o s f ye r a g a,   umuman va shu jumladan uning asosiy tarkibiy qismlari bo‘lgan havoga, suvga, tuproqka, o‘simlik va hayvonot dunyosiga turli darajadagi salbiy ta’sir ko‘rsatiladi. Biosferaga turli yullar bilan har xil ifloslovchi moddalarning kelib qo‘shilishi natijasidagi ifloslanish  atrof-muhitga va insoniyatga shu naqar xavf tug‘diradiki, qachonki ularning konsentratsiyasi haddan ziyod ko‘payganda suv va tuproqning o‘zini o‘zi tozalash imkoniyati ularning zararsizlanishni ta’minlay olmaydi. Chunki suv va tuproqning o‘zini tozalash imkoniyati chegaralangan bo‘lib, ularni me’yorsiz va nazoratsiz ifloslantirish mumkin emas, vaholanki, 1 m3 tozalanmagan oqova suvni aralashtirib yaroqli sifatdagi suvga aylantirish uchun 20 - 30 m3 toza suv zarurdir.
Tabiiy ekologik omillarning suv resurslariga ta’sirlari.
Suv muhitiga doimo Yerni ichki va tashqi kuchlar harakati bilan bog‘liq tabiiy ekologik omillar (turli tezlikdagi shamollar, vulkonlar, magmaning  Yer pustlog‘iga yorib kirishi, tektonik-ya’ni tog‘ hosil qiluvchi  harakatlar, tabiiy yong‘inlar, suv toshqini va boshqalar) ta’sir etib uning ifloslanishiga, bulg‘alanishiga va mikdorining kamayib ketishiga sabab bo‘ladi.
Sun’iy ekologik omillarni suv resurlariga ta’sirlari
Sun’iy ekologik omillar asosan halk ho‘jaligi sohalarida shakllanayotgan oqova suvlar, turli axlatlar, chiqindilar hamda inson faoliyati bilan bog‘liq hodisalar natijasida suv muhitiga turli predmetlarning (mineral, organik va biologik) kelib tushishi oqibatida yuz beradi. Suv manbalarining ifloslanishi deb ularning zaharli moddalar bilan ifloslanishi natijasida suv manbalari biosferalik hususiyatlarining yo‘qolib yoki pasayib ketishi tushuniladi.
Suvlarning ifloslanishi uning fizikaviy, organoleptik hususiyatlarining o‘zgarishida (tiniqligining yo‘qolishi, hidni, rangi, mazasining o‘zgarishi), tarkibida sulfatlar, xloridlar, nitratlar, toksik og‘ir metallar, havoning eritilgan kislorodni miqdorining pasayishi, radioaktiv elementlar, kasalik ko‘zg‘atuvchi bakteriyalarning paydo bo‘lishida namoyon bo‘ladi. Suvning 3 turdagi ifloslantiruvchilari mavjud: kimyoviy, biologik, fizikaviy ifloslantiruvchilar.

Suvlarning asosiy ifloslantiruvchilari

	Kimyoviy
ifloslantiruvchilar
	Biologik
ifloslantiruvchilar
	Fizikaviy ifloslantiruvchilar

	Kislotalar 
Ishqoriylar
Tuzlar
Neft va neft mahsulotlari
Pestitsidlar
Dioksinlar
Og‘ir metallar
Fenollar
Sirtqi faol moddalar
	Viruslar

Bakteriyalar

Boshqa kasal qo‘zg‘atuvchi organizmlar

Suv o‘tlari
	Riadioaktiv elementlar
Osig‘chalik zarrachalar
Issiklik
Organoleptik (xidi, ta’mi)
Qum 
Shag‘al
Gil 




Suvlarning ifloslanish turlari:
Eng ko‘p uchraydigan ifloslanish turlari – bakterilogik va kimyoviy. Undan tashkari suvlarning radioaktiv, mexanik va issiqlik ifloslanishlari uchraydi.
Kimyoviy ifloslanish – eng ko‘p tarqalgan, barqaror va keng miqyosida tarqaladigan ifloslanish. Bu ifloslanish organik (fenollar, pestitsidlar, neft mahsulotlari), noorganik (tuzlar, kislotalar, ishvoriylar), toksik (mashyak, simob, kadmiy birikmalari) va notoksik bo‘lishi mumkin. 
Bakteriologik ifloslanish – suv tarkibida bakteriyalar, patogen viruslar, oddiy zamburug‘lar (700 turgacha) paydo bo‘lishi bilan harakterlanadi. Ifloslanishning bu turi qisqa muddatli harakterga ega. 
Radioaktiv ifloslanish – suvning radioaktiv moddalar bilan ifloslanishi. Bu ifloslanish turi (suvga kichik miqdorda tushgan bo‘lsada) o‘ta xafli deb hisoblanadi. 
Mexanik ifloslanish – suvga turli mexanik aralashmalarning qo‘shilishi  (qum, gil, shag‘al). Mexanik aralashmalar suvning organoleptik xussuiyatlarini keskin pasaytirishi mumkin.
Issiqlik ifloslanish – suvning harorati issiqrok suv yoki texnologik suvlar bilan aralashishi. Bu ifloslanish natijasida suvning kimyoviy va gazoviy tarkibi o‘zgaradi, buning oqibatida suvning tarkibida anaerob bakteriyalar ko‘payishib, zaharli gazlar paydo bo‘ladi. 

 [image: ]
Oqova suvlarni tozalashning bir necha usullari mavjud va ular turlicha tavsiflanadi. Tozalash inshootlari qurishda avvalo, ovoa suvlardagi moddalar, ularning miqdori va agregat holatlariga e’tibor beriladi. 
Mexanik tozalash – panjara, tindirg‘ich, filtralar yordamida. Bu uslub oqova suvlarni qattiq zarrachalardan tozalash uchun qo‘llanadi. 
O‘lchamlari 25 mm gacha bo‘lgan zarrachalar bilan ifloslangan  oqova suvlarni tozalash uchun ular suzgichdan (panjara) o‘tqaziladi. Tindirish usuli suyuqliklarda katta zarrachalarni tindirishga asoslangan. Bunda birg‘biriga yopishmiydigan, o‘z shakli va o‘lchamlarini o‘zgartirmaydigan zarrachalarning erkin cho‘kishi tushuniladi. Agar oqova suvlarning tarkibida mayda qattik zarrachalar miqdori uncha ko‘p bo‘lmasa, ular filtrlash yo‘li bilan tozalanadi
Kimyoviy tozalash – kimyoviy birikmalar yordamida oqova suvlar tarkibidagi erigan moddalarning turiga qarab ekstraksiya, sorbsiya, neytrallash, koagulyatsiya, elektrokoagulyatsiya va flokulyatsiya kabi usullarda tozalanadi.
Biologik tozalash usullari – suv o‘tlari va mikroorganizmlar xamda boshqa suniy inshoatlar vositasida  xosil qilinadigan kislorod yordamida oqava suvlari tarkibidagi organik moddalarni  parchalab mineral moddalarga aylantirish va zararsizlantirish yo‘li bilan tozalashga asoslangan.

Suv resurslarining sanoat chiqindi suvlari bilan ifloslanishini bartaraf qilish uchun sanoatni suv bilan ta’minlash tizimida suvdan yopiq tizimda foydalanishni va "qoldiqlarni" zararsizlantirish tadbirlarini maksimal tadbik qilishni amalga oshirishni kuzda tutiladi. Oziq-ovqat sanoatini ifloslangan suvlar mahalliy tozalash inshootlaridan o‘tqazilgandan keyin aholi joylarini kanalizatsiya shahobchasiga tashlanishi kerak va kommunal ho‘jalik chiqindi suvlari bilan tozalash inshootlaridan o‘tkazilgandan keyin sug‘orishda yoki sanoatni suv bilan ta’minlashda foydalanish kerak.
Kommunal-xo‘jalik va chorvachilik komplekslari chiqindi suvlarini tashqariga chiqarish uchun ko‘yidagilarni tavsiya qilish mumkin.
· Aholi yashash joylarida va chorvachilik komplekslarida yangi kanalizatsiya shaxobchasini qurish yoki borlarini qayta tiklash;
· Kanalizatsion chiqindi suvlarini (mexanik, ximiyaviy, biologik va boshqa tozalash usullari) tozalash va ulardan qayta foydalanish.
Sug‘orish dalalaridan chiqayotgan zovur suvlar daryo va yer osti suvlarini ifloslantiruvchi asosiy manbadir. Ularni sug‘orish dalalari tashqarisiga chikarish noxiyada qaytmas suv sarfi miqdorini oshirishga olib keladi. Shuning uchun ularning saqlash va qayta foydalanish tadbirlarini ishlab chiqish zarurdir. Chiqindi va zovur suvlarini sifati, maydoni tabiiy drenajlanganligi va noxiyaning tuproq meliorativ sharoiti bilan bog‘liq holda bu suvlardan sug‘orishda va texnik suv bilan ta’minlashda foydalanish bo‘yicha tavsiyalar beriladi yoki ularni tozalashning qayta foydalanish va bartaraf qilishning boshqa usullari beriladi.
Qishloq ho‘jaligida o‘g‘itlardan va zararkunandalarga qarshi zaharli ximikatlardan foydalanish suv resurslarining sifatiga salbiy ta’sir qiladi. Shuning uchun talaba qishloq ho‘jalik zararkunandalari bilan kurashish uchun biologik tavsiyalar ishlab chikishi kerak. Shu bilan birga ular qo‘llashni me’yorlashga va sharoitlarga qat’iy rioya qilishga ko‘rsatma berilishi kerak.
Ho‘jalikning maydoni va unda omborlarining o‘ylamasdan joylashtirish, jixozlash, qishloq ho‘jalik texnikasini saklash va ishlatish suv resurslari sifatiga salbiy ta’sir ko‘rsatadi. Shuning uchun talabalar tomonidan shunday ifloslanishni olidini oluvchi tadbirlar (ishlatilgan GSM ni yeg‘ish va topshirish, avtobazaning va MTU ni maydonini gidroizalatsiya qilish, neft maxsulotlarini yig‘uvchi uskuna o‘rnatilgan paytdan foydalanish suv bilan ta’minlash tizimini tashqil qilish) tavsiya qilinishi kerak.  
1. Yiriklashtirilgan narxiy ko‘rsatgichlardan foydalangan holda yuqorida asoslangan chora-tadbirlar uchun sarflanishi zarur bo‘lgan kapital mablag‘ hajmi xisoblanadi. Bu xisob-kitoblar asosida mavjud meyoriy hujjat va uslubiy ko‘rsatmalardan foydalanib sarflanishi mo‘ljallangan kapital mablag‘ni samaradorligi aniklaniladi va bu asosda shartli loyihada belgilangan tadbirlar iqtisodiy samaradorligi baholanadi.
2. Suv manbalarini tabiatga va xalk ho‘jaligini yuritishga salbiy ta’sirini o‘rganish va ularni oldini olish yoki bartaraf qilish. SRMF shakliy loyixasini alohida ahamiyatga ega bo‘lgan vazifasi xisoblanadi. Bular ichida asosiylari sel bosish, kirg‘oqlarni yuvilishi, suv bosish, tuproqning tabiiy sho‘rlanishi va botqoqlanish va shunga o‘xshash jarayonlardir. Shakliy loyixa tuzilayotgan maydon uchun bu jarayonlar kelib chiqish sabablari sinchiklab o‘rganiladi va ularni bartaraf qilish tadbirlari iloji boricha SRMF va MK tadbirlari majmuiga kiritiladi. Buni iloji bo‘lmagan holda alohida tadbirlar belgilanadi: sel ombori, tog‘ bag‘rlalarini o‘rmonlashtirish, oqim yo‘naltirgich, tusg‘ich va qirg‘oqni mustahkamlovchi inshootlar, zovur va kollektor tizimlarini qurish va shu kabilar. Bunday inshootlarga zaruriyat bo‘lganda ularni hajmi va zarur bo‘lgan kapital mablag‘ yuqorida nomlari atalgan jadvallarga alohida qator qilib kiritiladi. 
3. SRMF va MK shakliy loyixasini ekologik asoslashga alohida ahamiyat beriladi. Unutmaslik kerakki, suv xujaligiga doir hamma tadbirlar loyihasi, jumladan shakliy loyiha ham Uzbekiston Respublikasining tabiatni muxofaza qilish haqidaga amaldagi konuniga binoan ekologik tahlil (ekspertiza)dan o‘tishi shart. Bu masalani yechishi asosida belgilangan hamma chora-tadbirlarda tashqi muhit, jumladan suv manba’lari holatiga bo‘ladigan ta’sirlarni bashoratlash yotadi. Maksad bashoratlash natijasida aniqlangan tabiatga bo‘ladigan salbiy ta’sirni oldini olish chora-tadbirlarini to‘g‘ri belgilashdan iboratdir. Ma’lumingizkim, tabiiy resurslardan foydalanish bo‘yicha amalga oshiriladigan har qanday chora-tadbir tabiiy holat va undagi muvozanatni buzadi. Modomiki, shunday ekan so‘z tabiiy holatni buzmaslik haqida emas, tabiatda salbiy oqibatlar kelib chiqarmaydigan yangi muvozanatni barpo qilish haqida  yuritiladi. Suv manba’idagi ekologik xavfsiz, sifat va mikdor jixatidan eng kam suv koldigini aniklash masalasi eng murakkabdir. Bu masala manbadagi qoldiq suv sifat va  miqdoriga bo‘lgan talab va manba havzasida joylashgan suv iste’molchilarining uning holatiga bo‘lgan ta’sirini bashorat qilish yuli bilan aniqlaniladi. Zarur hollarda manba’da saqlanishi shart bo‘lgan suv sifati va miqdorini ta’minlash maqsadida  suv resurslarining ma’lum bir bo‘lagi ajratiladi. Bunday ekologik talab tegishli xisob-kitoblar bilan asoslanadi.
4. Arid iqlimli mintaqalar uchun suv ho‘jaligining asosiy vazifasi SRidan o‘uta tejamkorlik bilan foydalanishni amalga oshirishdan iborat. Shuning uchun ham hamma suvdan foydalanuchilar kam suv va suvsiz texnologiyalarni hisobiy davrda amalda qo‘llashlari kerak. Bu maqsadda shakliy loyiha suvdan foydalanish texnologiyalarini tahliliga alohida ahamiyat beradi. Zarur bo‘lgan hollarda loyiha bunday texnologik tadqiqotlarni o‘tqazish bo‘yicha tavsiyalar berishi, unga ketgan sarf harajatlarni aniqlashi, tadqiqot shartlari, muddatlari va bajaruvchi tashkilotlarni  asoslashi kerak bo‘ladi.

Hozirgi kunda axolini gigiena talablariga javob beradigan toza ichimlik suvi bilan ta’minlash, insonlar salomatligini muhofaza qilishning asosiy omillaridan bo‘lib qolmoqda. Aholini toza ichimlik suvi bilan ta’minlash, suv orqali tarqaladigan yuqumli kasalliklardan asrash va suvning kimyoviy tarkibini o‘zgarishidan kelib chiqadigan zaharlanishlarni oldini olish muhim ahamiyat kasb etadi. Suv sifatini standartlash suv ist’emol qilish tufayli kelib chiqadigan kasalliklarning oldini olish imkonini beradi. Hozirgi kunda turli o‘zgartirishlar bilan to‘ldirilgan O’zDavSt 950/2000 «Ichimlik suvi” va 28-74-82 «Markazlashgan xo‘jalik ichimlik suvi ta’minoti manbalari» deb nomlanadigan Davlat standartlari qabul qilingan. Ushbu standartlar bo‘yicha ichimlik suvning kimyoviy, bakteriologik va organoleptik tarkibi hamda uning xususiyatlariga ta’sir etuvchi m’yorlar ishlab chiqilgan. 
Ichimlik suvining jadvallarda keltirilgan ko‘rsatkichlaridan tashqari, sanoat korxonalaridan, qishloq xo‘jalik yerlarini sug‘orishdan va kommunal xo‘jaliklardan chiqadigan oqova suvlar tarkibidagi moddalarning ham ruxsat etilgan m’yorlarni ishlab chiqilgan va ro‘yxatga olingan. Hozirgi kunda bunday kimyoviy moddalar soni 80 dan ortiq.
Ichimlik suvining bakteriologik tarkibi bo‘yicha me’yorlari
	№
	Ko‘rstakichlar 
	Me’yorlar 

	1.
	1 ml suv tarkibidagi mikroblar soni
	100 dan oshmaslik kerak

	2.
	1 litr suvdagi «Ichak tayoqchalari» guruxiga kiruvchi bakteriyalar soni
	3 dan oshmasligi kerak



Ichimlik suvining organoleptik xususiyatlari bo‘yicha me’yorlari
	№
	Ko‘rsatkichlar 
	Me’yorlar 

	1.
	20oS va 60oS isitilgandagi suv hidi, ball
	2 gacha

	2.
	20oS da suvning mazasi, ball
	2 gacha

	3.
	Suvning rangi, gradus
	20 gacha

	4.
	Suvning loyqaligi, standart bo‘yicha, mg/l
	1,5 gacha



Ichimlik suvining organoleptik xossalariga ta’sir etuvchi ko‘rsatkichlar bo‘yicha me’yorlari
	№
	Ko‘rsatkichlar 
	Me’yorlar 

	1.
	rN ko‘rsatkichi
	6,0-9,0

	2.
	Temir, mg/l
	0,3 gacha

	3.
	Suvning umumiy qattiqligi mg/ekvl
	7 gacha

	4.
	Marganes, mg/l
	0,1 gacha

	5.
	Mis, mg/l
	0,1 gacha

	6.
	Qoldiq polifosfatlar, mg/l
	3,5 gacha

	7.
	Sulfatlar, mg/l
	500 gacha

	8.
	Xloridlar mg/l
	350 gacha

	9.
	Quruq qoldiq, mg/l
	1000 gacha

	10
	Rux, mg/l
	5,0 gacha



Nazorat savollari:
1. Gidrosfera deganda nimani tushinasiz?
2. Gidrosfera kanday suvlardan tashkil topgan?
3. Orol dengizi xavzasini suv resurslari kanday suvlardan tashkil topgan?
4. Suvni ekotizimdagi va inson xayotidagi urni va axamiyati nimadan iborat?
5. Suv resurslariga ekologik omillarni ta’sirlari nimadan iborat?
6. Suv resurslarini asosiy ifloslantiruvchilarni sanab uting.
7. Suvni ifloslanish turlarini ayting.
8. Suvning tozalash usullari sanab o‘ting.

